
Atuarfimmi ilinniarfeqarfinnilu 
kalaallisut atuartitsisunut 

isumasioqatigiisitsineq

Ilimmarfik 
Nuuk, 4.- 5.november 2022

 

Atuarneq, Atuarnialerlaat atuariaasiat, Naqinnernik ilisarsisinnaanngitsutut 
ilimanaateqartunik pasitsaassiniarneq, Kalaallisut oqaatsit aappaattut 

atuartitsineq, Piffissalersuilluni atuartitsineq, KNR-ip toqqorsiviata 
atuartitsinermut atorneqarsinnaanera allarpassuillu.

Tallimanngornermi novemberip 4-ni 2022

08.00-09.00   	 Isaaneq peqataanissamullu nalunaarneq  	 Ilimmarfiup isaariaata 
			   eqqaani

09.00-09.15  	 Tikilluaqqusineq paasissutissiinerlu  	 Panoptikon.  
			   Init 2-3 eqqaanniittoq

09.15-10.00  	 Qulequttamik pingaarnermik saqqummiineq   	 Auditoriami

10.00-10.30   	 Unikkallarneq 

10.30-11.30 	 1. Saqqummiinerit  	 Inini 2+3 & 11+12

11.30-12.30  	 2. Saqqummiinerit  	 Inini 2+3 & 11+12

12.30-13.30  	 Ullup qeqqasiorneq

13.30-14.30   	 1. Workshop  	 Inini 2+3 & 11+12

14.30-15.00  	 Unikkallarneq

15.00-16.00  	 2. Workshop  	 Inini 2+3 & 11+12

Arfininngornermi novemberip 5-ni 2022 

08.00-09.00 	 Isaaneq peqataanissamullu nalunaarneq  	 Ilimmarfiup isaariaata 
		  eqqaani

09.00-09.15  	 Paasissutissiineq 

09.15-10.00  	 Qulequttamik pingaarnermik saqqummiineq  	 Auditoriami

10.00-10.30  	 Unikkallarneq 

10.30-11.30  	 1. Saqqummiinerit  	 Inini 2+3 & 11+12

11.30-12.30  	 2. Saqqummiinerit  	 Inini 2+3 & 11+12

12.30-13.30   	 Ullup qeqqasiorneq

13.30-14.30   	 1. Workshop  	 Inini 2+3 & 11+12

14.30-15.00  	 Unikkallarneq

15.00-16.00  	 2. Workshop  	 Inini 2+3 & 11+12

17.00-19.00  	 Naggataarnersiorneq   	 Inersuarmi

ULLORMUT PILERSAARUT

Kalaallisut atuartitsisunut isumasioqatigiisitsineq 
ukuninnga aaqqissuunneqarpoq 

Ilinniartitaanermut Aqutsisoqarfik, Ilinniarfissuaq, GUX aamma Ilisimatusar-
fimmi Oqaasilerinermik, Atuakkialerinermik Tusagassiuutilerinermillu Immik-
koortortaqarfik. 

Isumasioqatigiinnerup siunertaraa, atuarfimmi ilinniarfeqarfinnilu kalaalli
soortitsisartut atuartitsinerminnut isumassarsiornissaat aamma ilisimasa-
minnik avitseqatigiinnissaat, taamaalilluni kalaallisut atuartitsineq ataqati-
giinnerulersinnaaqqullugu. 

Aaqqissuussami Atuarneq (læsning) qulequtaavoq, taassumalu iluani tiki
tassarpassuit tassunga tunngassutillit iserfigineqartassapput. Taassumali 
qulequttap saniatigut kalaallisut atuartitsinermi tikinneqartartut, soorlu 
kalaallisut oqaatsit aappaattut, oqaatsinik atuartitsineq allallu iserfigineqar-
tassapput. 

Atuarsinnaaneq
Atuarsinnaaneq inuup inuiaqatigiinni inooqataanermini sakkussaasa anner
saasa ilagaat - atuarsinnaaneq sorpassuarnik ammaassisarpoq, taamaattu-
mik piginnaasaq ataavartumik ineriartortitassaavoq. Meeqqat atualinngin-
nerminniilli atuffanneqartarnermikkut atuarnerup silarsuaa iserfigisarpaat, 
atualernerminnilu naqinnernik katiteralutik atuarsinnaalertarput. Tamannali 
naammanngilaq, atuarsinnaaleriartummi inersimasunngornissaasa tungaanut 
atuakkaminnut paasinnissinnaanerat, misissuisinnaanerat isumasiuisinnaa
nerallu inerisarlugit aallartittariaqarput. Tamanna ilaatigut makkunatigut 
pisarpoq; oqaatsinik paasinninnikkut, assinik allanillu aalasulianik paasinnin-
nikkut misissuinikkullu, suussutsinik paasinninnikkut, digitalimik atuarnikkut 
il.il. 

Atuarsinnaanerummi inuk makkuninnga piginnaaneqalersittarpaa: Misigin
neqataasinnaaneq, pissutsinut paasinnissinnaaneq, itisuumik eqqarsarsin-
naaneq, minnerunngitsumillu apeqqusiisinnaaneq. Tamakku itisilerlugit 
saqqummiisunit tikinneqartarumaarput. 

Atuakkanik saqqummersitsineq
Isumasioqatiginnermi Ilinniusiorfik, kiisalu MILIK Publishing saqqummersi-
taminnik suliaminnillu paarlersuarmi saqqummersitsissapput. Taamaammat 
isumasioqatigiinnerup nalaani sulianik saqqummersitaannillu paasiniaanis-
saq periarfissatsialaavoq. Neriuppugut ornigarluarneqarumaartut. 

PEQATAALLUARISI

Qulequttamik   	 Ivalu I. Mathiassen   	 Auditoriemi 
saqqummiineq   	 Atuarsinnaanermi piginnaasaqarfigilertakkat
09.15-10.00

		  Ini nr. 2 + 3   		  Ini nr. 11 + 12

1. Saqqummiineq   	 Naja Trondhjem   	 Camilla Kleemann-Andersen
10.30-11.30  	 Akullerni atuartitsinermi oqaatsinik   	 “Tamatta Ulloriannguatut 
		  ilinniartitsineq 	 oqaluttariaqarpugut?” 

2. Saqqummiineq	 Anna Karina Lyberth   	 Anna Biilmann
11.30-12.30   	 Atuarusulersitsiniaaneq   	 Atuakkiornerup iluani oqaatsinik sunnii-
			   niutinik atuineq. Atuakkat Sinnattugaq
			   Naasuliardapillu tunngavigalugit.

1. Workshop   	 Karina Meincke   	 Aviaq Fleischer
13.30-14.30   	 Naqinnernik ilisarsisinnaanngitsutut  	 Toqqorsiviit digitaliusut atuartitsinermi   
		  ilimanaateqarsinnaasunik pasitsaassiniarneq    	 qanoq atorneqarsinnaappat?  

2. Workshop   	 Naja Trondhjem   	 Nitta Lyberth-Mørch
15.00-16.00   	 Uiguutilerineq - Uiguutit piffissamut	 Kalaallit arnat atuakkiani 
		  tunngasut 	 saqqummiunneqartarneri

SAQQUMMIINERIT WORKSHOPILLU
Tallimanngornermi novemberip 4-ni 2022

SAQQUMMIINERIT WORKSHOPILLU
Arfininngornermi novemberip 5-ni 2022

Qulequttamik   	 Anna Karina Kâjangmat Lyberth   	 Auditoriemi 
saqqummiineq   	 Atuakkani apeqqusiisinnaaneq isornartumillu
09.15-10.00	 isummersinnaaneq

		  Ini nr. 2 + 3   	 Ini nr. 11 + 12

1. Saqqummiineq   	 Mette Larsen Lyberth  	 Arnaq Brandt Johansen
10.30-11.30  	 Atuarsinnaaleriartornermut   	 Isiginnaartitsissutit (teater) qanoq 
		  spili Graphogame 	 isumasiorneqarsinnaappat upper-
			   nassusaanillu apeqquserneqarlutik?

2. Saqqummiineq	 Maren Louise Dalager  	 Minik Lynge
11.30-12.30   	 Atuffassineq oqaloqatigiinnertalik	 Radiukkut tusarnaagassiat qanoq
			   misissorneqarsinnaappat
			   isumasiorneqarlutillu?

1. Workshop   	 Ivalu I. Mathiassen   	 Eva Møller Thomassen
13.30-14.30   	 Atuarnialerlaat atuariaasaat ikorfartuinikkut	 Aalarterneqarneq 
		  qanoq ineriartortinneqarsinnaappat?	 - Piffissalersuilluni atuartitsineq	

2. Workshop   	 Minik Jerimiassen & Beatrine Heilmann  	 Bente Meilvang
15.00-16.00   	 Oqaasileriffiup oqaatsinut ikiuutissat	 Kalaallisoortitsineq ilitsoqqussarinagu 
		  atortorissaarutillu ineriartortitai	 - Akullerni angajullernilu
			   oqaasertusarneq

Saqqummiinerit workshopillu

Anna Karina Kâjangmat Lyberth, Ilinniusiorfimmi aaqqissuisoq 

Ilinniartitaanermut Aqutsisoqarfik

Atuarusulersitsiniarneq

Saqqummiineq: 
Ukiuni kingullerni misissuinerit Kalaallit Nunaanni nunattalu avataani inger-
lanneqartut takutippaat atuakkanik atuarnerup soqutigineqarnera appara
luttuinnartoq. 

Nukarlerni atuartut atuarnialeraangamik atuarnermik nuannarisaqariarlutik
akullernut angajullernullu ikaarsaareernerup kingorna atuarusukkunnaar-
tarput. 
Tamanna arlaatigut iliuuseqarfiginiarlugu Ilinniusiorfimmi assigiinngitsutigut 
suliniuteqartoqarpoq. 

Saqqummiinermi uani Ilinniusiorfimmit atuarusussuseqalersitsiniarneq 
qanoq suliniutigineqarsimanersoq tusarfigineqarsinnaavoq.

Anna Biilmann, Oqaasilerinermik Atuakkialerinerinerik 
Tusagassiuutilerinermillu bachelori

Atuakkiornerup iluani oqaatsinik sunniiniutinik atuineq 
Atuakkat Sinnattugaq Naasuliardapillu tunngavigalugit

Saqqummiineq: 
Atuakkialerineq ilinniarfinni amerlasuuni ilinniarneqartarpoq. Nunarsuarmi 
atuakkiortut arlallit atuakkiaat ilinniartunit sammineqartarput, tassani atuak-
kap imarisaa oqaatiginiagaalu nassaariniarneqartarsimallutik. Misissueqqis-
saareriaatsit assigiinngitsut ullumikkut piupput, apeqqutaalluni suna misis-
sueqqissaariaatsini misissueriaaseq salliutinneqarnersoq, taakkulu atorlugit 
oqaatiginiagaq nassaarineqartarluni. 

Suliaq allaaserisimasara tassaavoq atuakkiornerup iluani oqaatsinik sunnii
niutinik atuineq. Tassani atuakkat sinnattugaq (1914), Kalaallit Nunaanni 
atuakkiatut oqaluttualiaq siullerpaaq, taavalu Naasuliardarpi (2020), nunat-
sinni atuakkiani kingulliit ilaanniittoq tunngaviupput. Atuakkiorluni oqaatsit 
atorneqartut misissorneqarput. Misissuininni paaserusutakka makkuusimap-
put:

- Pissutsit suut oqaluttualiat nalaanni, inuiaqatigiinni atorneqartut nalaan-
neqartullu oqaluttualiat ilusaanut sunneeqataasimanerpat? Oqariartuutit 
suut atuakkiani taaneqartuni inituneruppat? Oqaatsini atorneqartuni, suut 
sunniiniutaappat? Ukiuni 106-inngortuni atuakkioriaaseq qanoq allaaneruti-
giva?

Arnaq Brandt Johansen, Oqaasilerinermik, Atuakkialerinermik 
Tusagassiuutilerinermillu cand.mag.-i specialeralugu Nunatsinni 
isiginnaartitsisarnerup ukiuni 1819-2019 ineriartorsimanera

Paasisanik nalilersuineq (kildekritik) aamma sammisamik isumasiuineq 
( fortolkning)

Saqqummiineq: 
Sooq sammisap imarisaanik apeqqusiisinnaaneq atuarnermi ilinniarnermilu 
pisariaqarpa? Sammisaq kimit suliarineqarpa? Kiap saqqummersippaa? 
Qanoq saqqummiunneqarpa? Paasisaq suna, imaluunniit suut tunngaviga-
lugit nalilersugassaappat? Suna tunngavigalugu aamma qanoq isumasiorne-
qassava?

Isiginnaagassianik isiginnaareernermi isiginnaagassiaasimasullu pillugit 
allagaasimasuni paasisaqarfinnik apeqqusiineq nalilersuinerlu (kildekritik), 
kiisalu sammisamik isumasiuineq (fortolkning) aallaavigalugit saqqummiineq 
ingerlanneqassaaq.

Aviaq Fleischer, Adjunti ph.d.-imik ingerlatsiutigaluni

Oqaasilerinermik, Atuakkialerinermik Tusagassiuutilernermillu 
Immikkoortortaqarfik, Ilisimatusarfik

Toqqorsiviit digitaliusut atuartitsinermi qanoq atorneqarsinnaappat? 

Workshopip imarisassaa:
Workshoppimi eqqartorneqassaaq atuartut/ilinniartut allatatiguinnaanngit
soq ilisimasassanik tuniniaraanni toqqorsiviit digitaliusut qanoq atuartitsi-
nermi tapertaasinnaanersut. Uani KNR-TV-ip aallakaatittarsimasai qitius-
sapput, sammisanik aalajangersimasunik ujarlernermi periuserisinnaasaq 
saqqummiunneqassalluni.

Bente Meilvang, Studieadjunti

Ilisimatusarfik - Nutserineq Oqaluttaanerlu

Atuarneq aqqutigalugu akullerni angajullerniluunniit oqaasertusarneq

Workshopip imarisassaa:
Saqqummiininni kalaallisut ilitsoqqussarinagu oqaasillit ukkataralugit qanoq 
oqaasertusartinneqarsinnaanersut assersuusiorfigissavakka. Ulluinnarni 
oqaatsit aallaavigalugit oqaaseqassusaat qanoq ineriartortinneqarsinnaaner-
sut periutsit assigiinngitsut atorlugit tusarnaartut suliakkiunneqartassapput.

Camilla Kleemann-Andersen, Adjunkti ph.d.-imik ingerlatsiutigaluni 

Oqaasilerinermik, Atuakkialerinermik Tusagassiuutilernermillu 
Immikkoortortaqarfik, Ilisimatusarfik

”Tamatta Ulloriannguatut oqaluttariaqarpugut?” 

Saqqummiineq: 
Nunatsinni oqaatsinut isiginnittaatsivut ilaanni piumasaqaateqartorujus-
suusarput. Oqaatsit kinaassutsitsinnut pingaarutilerujussuartut eqqartortar
pavut, meerartatsinnut, inuusuttortatsinnut inuiaqatigiinnullu tamanut 
oqalunnerup tungaatigut piumasaqaativut annertusinnaasarlutik. Nunasiaa
taasimanerup kinguneranik qallunaat oqaasiinut unammillerniarnerit an-
nertupput, oqallinnermili puigorneqarajuttartut tassaapput sumiorpaluutit. 
Saqqummiinermi sumiorpaluutinut isiginnittaatsit ilaatigut eqqartorneqas-
sapput.

Eva Møller Thomassen, GUX-imi ataqatigiissaarisutut siunnersorti 

Ilinniartitaanermut Aqutsisoqarfik

Piffissalersuilluni atuartitsineq

Kalaallisut naqitaatigut qanganisaanerusunit nutaanerusunut qanoq soquti-
ginarsarlugit atuartitsissutigineqarsinnaappat? Kiisalu oqaloqatigiissitsilluni 
atuartitsinermi suliakkiutit qanoq ittuutinneqarsinnaappat?

Workshopip imarisassaa: 
Saqqummiussinermi matumani Ilinniarnertuunngorniarfinni atortussiaq 
”Aalaterneqarneq - Piffissalersuilluni atuartitsineq” saqqummiunneqassaaq,
tassani naqitat piffissami aalajangersimasumi sammisannaajusartunut, 
atuakkiortullu tunuliaqutaanik ilisarititsinikkut najoqqutap tunuliaqutaanik 
ilisimasassanik tunioraanerup qanoq ikorfartuutaatigisinnaanera assersuu-
teqarfigineqassalluni. Oqaloqatigiissitsilluni atuartitsinermi qanoq suliakkiu-
siortoqarsinnaanermittaaq takutitsisoqassaaq. 

Ivalu I. Mathiassen, Adjunti ph.d.-mik ingerlatsiutigaluni

Ilinniarfissuaq

Atuarnialerlaat atuariaasaat ikorfartuinikkut qanoq 
ineriartortinneqarsinnaappat? 

Workshopip imarisassaa:
Uani saqqummiinermi atuarnialerlaat atuariaasaat assersuutitallit saqqum-
miunneqassapput. Atuariaatsit assigiinngitsut tallimat ilisarnaataat, qanorlu 
ikorfartuinikkut ineriartortinneqarsinnaanersut oqallinnertalimmik saqqum-
miunneqassapput, ilaatigullu tusarnaartut suliakkerneqartassapput.   

Assersuutitut tigulaakkat ph.d.-inngorniutigalugu katersanit tigusaapput.

Karina Meincke, Naqinnernik ilisarsisinnaanngitsunut atuarfinnut 
siunnersorti

Ilinniartitaanermut Aqutsisoqarfik

Naqinnernik ilisarsisinnaanngitsutut ilimanaateqarsinnaasunik 
pasitsaassiniarneq

Ilinniartitaanermut Aqutsisoqarfik ukiuni 2015-2020 naqinnernik ilisarsisin-
naanngitsutut ilimanaateqarsinnaasunik siusissukkut pasitsaassiniutissanik 
misiligusiorpoq. Taakku nukarlerni atuartunut atugassiaapput ilisimatusar-
nerlu tunngavigalugu inerisagaallutik. 

Workshopip imarisassaa:
Naqinnernik ilisarsisinnaanngitsutut ilimanaateqarsinnaasut siusissukkut
pasitsaanneqartarnissaannut, 1.-3. klassimi atuartunut misiligutit uani 
takuneqarsinnaassapput. Siusissukkut pasitsaassiniarnermi suut isiginiarne-
qarnersut, misiligutillu qanoq atugassaanersut assersuuteqarnikkut saqqum-
miunneqassapput.

Maren Louise Dalager, Ilitsoqqussaralugu oqaatsinut atuarfinnut 
siunnersorti 

Ilinniartitaanermut Aqutsisoqarfik

Atuffassineq oqaloqatigiinnertalik 

Saqqummiineq: 
Atuartitsinermi atuartut attaveqarnerunissaat qanoq anguniarneqarsin-
naava? Atuartut misilittagaat ilisimasaallu qanoq tusarneqarnerusinnaappat? 
Atuartut oqaatsit pillugit alapernaannerat qanoq annertusarneqarsinnaava? 
Apeqqutit aallaavigalugit atuffassineq oqaloqatigiinnertalik periutsitut 
atorneqarsinnaanera tusarnaaruk. Saqqummiinermi atuakkat aallaavigalu-
git atuartut oqalunnerat, isumasiuisinnaanerat, oqaasertussusaat, taamallu 
pilersitsisinnaanerisa inerisarneqarsinnaaneri iserfigineqassapput.

Mette Larsen Lyberth, Atuarfinnut siunnersorti

Ilinniartitaanermut Aqutsisoqarfik

Atuarnermut ilinniut - Graphogame

Ikiuutit digitaliusut atuartitsinermi pinngitsoorneqarsinnaajunnaarlutik ator-
neqalerput. Ilarpassuili atuartitsinermut atuartullu piginnaasaannut qaffas-
saataanersut ilisimaneqarpianngilaq. 

Atuarsinnaaleriartornermut spili Graphogame atuartunut nukarlernut atu-
gassiaavoq. Spili ilisimatusarneq tunngavigalugu ineriartortitaavoq, taama-
tuttaaq atuartut kalaallisut atuarsinnaaleriartornerannut qanoq iluaqutaati-
ginersoq misissorneqarnikuulluni. 

Saqqummiineq: 
Saqqummiinermi spilip ineriartortinneqarsimanera, imarisai, misissuinermi 
paasisat, kiisalu atuartitsinermut ilaatillugu atoraanni suut eqqumaffiussa-
nersut tikinneqassapput. Ilaatigut atuartunut naqinnernik pigiliusserpiarsi-
manngitsunut, kiisalu atuarniarumaataartunut ikorfartuutitut atornissaanut 
siunnersuutit saqqummiunneqassapput.

Minik Jeremiassen, Immikkut siunnersorti 
aamma Beatrine Heilmann, Oqaasileriffiup pisortaa 

Oqaasileriffik

Oqaasileriffiup oqaatsinut ikiuutissat atortorissaarutillu ineriartortitai

Oqaasileriffiup kalaallisut oqaatsinut ikiuutissat atortorissaarutillu ineriartor-
titai nittartakkami oqaasileriffik.gl-imiittut pillugit saqqummiisoqassaaq.

Saqqummiinermi Oqaaasileriffiup nittartagaata imarisai nassuiaatigineqas
sapput aamma nittartakkami ikiuutissat suut piunersut qanorlu atorneqar
sinnaanersut nassuiaateqartoqassaaq, tamatumunnga ilanngullugu kalaalli-
sut oqaatsinik atuartitsinermi atortorissaarutit qanoq atorluarneqarsinnaa
nersut.

Workshopip imarisassaa: 
Oqaasileriffimmit saqqummiisoqareerpat apeqquteqartoqarsinnaavoq,
Oqaasileriffimmut ikiuutissanik allanik amigaataasunik siunnersuuteqar-
toqarsinnaavoq, atuartitsinermilu ikiuutissat atortorissaarutillu siunissami 
pitsanngortinneqarsinnaaneri pillugit oqallittoqarsinnaalluni. Piffissaliussaq 
qaangiussimanngippat atortorissaarutinik misilittaanissat periarfiarfissaas-
sapput.

Minik Lynge, Oqaasilerinermik, Atuakkialerinermik Tusagassiuutilerinermillu 
cand.mag.-i

Isiginnaartitseriaatsinut ilisimatusaatit tunngavigalugit Kalaallit Nunaata 
Radioata radiokkut tusarnaagassiarisarsimasaanik misissuineq 

Saqqummiineq: 
Inuit siulitta kristumiussutsimik sunnerneqanngikkallaramik allattarnermik 
piorsarsimassuseqarneq ilisimasimanngilaat. Siulivut oqaluttuarnermik pior-
sarsimassuseqarput oqaluttuallu aliikkusersuutaannaanatik perorsaaniutitut, 
ileqqorissaarnermut inatsisinullu malinninniarnermut aamma atorneqartar-
simapput. Oqaluttuartup oqaluttuaminut tiguartissimanermini aammattaaq 
tusarnaartuminut tiguaaniarnissaq anguniarlugu, isiginnaartitsisartutut 
periuseqarluni timini talini kiinnilu atorlugit ussersuutigaluni oqaluttuarnini 
ingerlattarsimavaa. 

Kalaallit Nunaanni radiokkut aallakaatitsisarneq aallartimmat radiokkut aalla
kaatitat aallakaatinneqartarnerisigut tusaaneqarsinnaavoq siulitta oqaluttu-
artarnermik anersaavat inuiaqatigiinni kalaallini suli atorneqartoq.  

Saqqummiinermi naalaagassiat arfinillit inaarutaasumik allaaserinninninni  
misissorsimasakka tusarnaarneqarsinnaapput, ilaatigut apeqqutinik makku-
ninnga akissutissarsiffiginiarsimasakka: 
- 	Sutigut radiokkut naalaagassiat oqaluttuarnermik piorsarsimassuseqar-
	 nermut sanilliunneqarsinnaappat?
- 	Kalaallit radiokkut tusarnaagassiaat nunat killiit radiokkut tusarnaagas-	
	 sioriaasiannut naleqqiullugit sukkut allaanerussuteqarpat? 
- 	Dramaturgi nunat killiit isiginnaartitsinikkut tunngavigisaat kalaallisut 		
	 tusarnaagassianut sukkut sunniuteqarpa?

Misissuininni Isiginnaartitsinermik ilisimatusaatit Performance Studies 
tunngavigaakka aamma toqqortaatinik toqqorsivinni misissuinerit.

Naja Trondhjem, Oqaatsinut ilisimatusarfimmi aqutsisoq

Akullerni atuartitsinermi oqaatsinik ilinniartitsineq 

Saqqummiineq: 
Atuarfimmi oqaatsinik atuinerup misissuiffiginerani ilinniartitsisunik 
oqaloqateqaqattaarnerit takutippaat oqaatsinik ilinniartitsineq trin 1-imi 
ingerlalluariarluni trin 2-mi unittoortuusisartoq, trin 3-milu naqqaniit aallar
tittoqartartoq. Taamaalilluni trin 3-mi angumerisassarpassuit angumerin-
ngitsoorneqartartut. Trin 2-mi atuakkat aalajangersimasut malittarivallaar-
neri pissutaagunarput, tassanilu oqaasilerineq annikitsuaqqamik sammine-
qartarluni. Trin 2-mut (trininullu allanut) naleqqutsillugit uiguutit piffissamut 
tunngasut saqqummiunneqassapput, qanorlu piffissamik nalunaarnerit 
allanngorartinneqarsinnaaneri takutinneqarlutik. Tassanittaaq oqaluinnarne-
rup allannerullu qanoq immikkoortinneqarsinnaaneri takutinneqassapput.

Workshopip imarisassaa: 

Uiguutit piffissamut tunngasut  
Workshopimi uani ilinniartitsisut nammineq misilissavaat qanoq uiguutit 
piffissamut tunngasut nikerartinneqarsinnaaneri, oqaaseqatigiit allanngor-
teqattaarnerisigut. Aammattaaq misilissavaat taanikkaarineq atornagu 
uiguutit oqaatsit iluaniittut qanoq immikkoortissinnaanerlugit. 



18

Nitta Lyberth-Mørch, Kalaallisut ilinniartitsisoq, GUX Nuuk

Inaarutaasumik specialeliorlunga allaaserinninninni misissorpara Kalaallit 
Nunaani atuakkiortup arnap siulliup arnaq qanoq takutinneraa. Arnani 
kalaallini atuakkiortoq siullerpaaq tassaavoq Mâliâraĸ Vebæk (1917-2012). 
Vebækip atuakkiami saqqummersitaa siulleq ateqarpoq ’búsime nâpíneĸ’ 
(1981), saqqummersitaata tullia ’Historien om Katrine’ (1982) tassa búsime 
nâpínnerup nanginnera, taakkulu marluk nanginnerat ’Ukiut trettendit qaa-
ngiummata’ (1992).

Taakku atuakkiai aallaavigalugit apeqqutit ujartukkakka ukuupput:
-	 Kalaallini arnani atuakkiortup siulliup arnaq kalaaleq qanoq takutippaa?
-	 Sooq arnaq kalaaleq Danmarkimi atugarliortutut takutinneqarpa?
-	 Kalaallit Nunaanni atuakkialerinerup silarsuaanimita arnat qanoq 
	 inissisimappat?
-	 Feminisme postkolonialismelu atuakkiortumut arlaatigut qanoq 
	 sunniuteqarsimappat?

Apeqqutit akissutissarsiffiginiarlugit atuakkianik misissueqqissaarninni periu-
seq diskursanalyse, taamattaaq teoriit feminisme aamma postkolonialisme 
aallaavigaakka. 

Workshopip imarisassaa:
Atuakkiat aaliangersimasumik sammiveqarluni misissorneqarsinnaanerinik 
isumassarsiorneq.

Sammiviit suut aallaavigalugit Vebækip atuakkiai sammineqarsinnaappat?

Oqaluttuarisaaneq qanoq ilanngunneqarsinnaava? Assersuutigalugit arnat 
angutillu inissisimaffii aallaavigalugit.

Ullutsinni pissutsinut atassusernerini pissutsit suut qaqilerneqarsinnaappat?

Paasissutissat allat 
ISUMASIOQATIGIINNERMI PEQATAANERMUT NALUNAARNEQ 

Ilimmarfiup paarlersuani

Tallimanngornermi novemberip 4-ni aamma arfinngornermi 5-ni ullaakkut 
nal. 08.00-09.00 nalunaarneq pissaaq. Nalunaarnermi atinut nalunaarsuutit 
(Nametags-it ), quppersagaq paasissutissallu allat tunniunneqassapput. 

Nerrivik nalunaarfigisaq aamma tassaassaaq arlaannik apeqquteqarniaraanni 
saaffigineqarsinnaasoq. Tassaniissapput isumasioqatigiinnermi aaqqissuisut 
ilaat praktiskinillu suliaqartut.

Paarlersuarni saqqummersitsisut

Ilinniusiorfik

MILIK Publishing 
www.milik.gl

